
Ó, JÓSEP, JÓSEP 

 

Ó, Jósep, Jósep, bágt á ég að bíða 

og bráðum hvarma mína fylla tár, 

því fyrr en varir æskuárin líða 

og ellin kemur með sín gráu hár. 

Ég spyr þig, Jósep, hvar er karlmannslundin 

og kjarkur sá er prýðir hraustan mann? 

Hvenær má ég klerkinn panta, kjarkinn má ei vanta, 

Jósep, Jósep nefndu daginn þann? 

 

 

 

VERTU TIL 

 

Vertu til 

er vorið kallar á þig, 

vertu til 

að leggja hönd á plóg. 

Komdu út 

því að sólskinið vill sjá þig 

sveifla haka 

og rækta nýjan skóg, 

sveifla haka 

og rækta nýjan skóg. 

 

  



SAUTJÁNDI JÚNÍ 

 

Blómin springa út og þau svelgja í sig sól, 

sumarið í algleymi og hálft ár enn í jól. 

Í hjarta sínu fólkið gleðst og syngur lítið lag 

því lýðveldið Ísland á afmæli í dag. 

 
Hæ hó, jibbí jei og jibbí jei, 
það er kominn 17. júní. 
Hæ hó, jibbí jei og jibbí jei, 
það er kominn 17. júní. 

Jóni heitnum Sigurðssyni færir forsetinn 

firnamikinn árvissan og stóran blómsveiginn. 

Fjallkonan í múnderingu prílar upp á pall, 

með prjáli les hún ljóð eftir löngu dauðan kall. 

viðlag 

Skrúðgöngurnar þramma undir lúðrasveitarleik, 

lítil börn með blöðrur, hin eldri snafs og reyk. 

Síðan líður dagurinn við hátíðanna höld, 

heitar étnar pylsurnar við fjölmörg sölutjöld. 

viðlag 

Um kvöldið eru alls staðar útidansleikir, 

að sunnan koma rándýrir skemmtikraftarnir. 

En rigning bindur enda á þetta gleðigeim 

því gáttir opnast himins og allir fara heim. 

Viðlag 

 

 

 



D R A U M A R  G E T A  R Æ S T  

Mig dreymir um að verða 

kafari, geimfari, trommari, amma,  

Mig dreymir um að verða 

Listakona með stall 

Mig langar svo að verða 

arkitekt, jútúber, grínisti, lögga 

Mig langar svo að verða 

Rosa frægur karl 

Ég væri stundum til í að vera meiri prakkari 

ofurlítið fyndnari og pínu hugrakkari. 

Óska þess 

að draumar fengju í lífi okkar ögn stærri sess. 

En enginn veit hvað verður næst 

— ég veit það eitt, að draumar geta ræst. 

Óóóóóó 

Draumar geta ræst 

Óóóó 

 

Mig dreymir um að eignast 

tígrisdýr, kengúru, systkini, apa, 

Mig dreymir um að eignast 

pöndu og hákarl 

Mig langar svo að fá mér 

bókasafn, risahús, nefhring og tattú,  

Mig langar svo að fá mér  

Gimsteina og skart 



Ég vildi að það væri engin stríðni og ekkert stríð 

Allir væru vinir, massasáttir alla tíð 

Óska þess 

að draumar fengju í lífi okkar — ögn stærri sess. 

Enginn veit hvað verður næst 

— ég veit það eitt, að draumar geta ræst. 

Óóóóóó 

Draumar geta ræst 

Óóóó 

Rétt upp hönd ef þú vilt skoða heiminn 

Ennþá hærr’ ef þú vilt skoða geiminn 

Rétt upp hönd ef þú ert stundum feimin/n 

Hey ho 

Hey hey ho 

Rétt upp hönd ef þú vilt eiga heima 

Í heimi þar sem er í lag’ að dreyma 

Rétt upp hönd ef þú trúir því að draumar geti ræst 

Óska þess 

að draumar fengju í lífi okkar — ögn stærri sess. 

Enginn veit hvað verður næst 

— ég veit það eitt, að draumar geta ræst. 

 

Óóóóóó 

Draumar geta ræst 

Óóóó 

Já, draumar geta ræst 

 

 


